
Nd. 375. Frumvarp til laga [190. mál]
um Norðvesturlandsvirkjun.

Flm.: Gunnar Gíslason, Björn Pálsson, Pálmi Jónsson.

1. gr.
Ríkisstjórnin og sveitarfélög Húnavatns- og Skagafjarðarsýslna, ásamt Sauðár-

krókskaupstað, setja á stofn sameignarfyrirtæki um raforkuvinnslu og flutning
raforku, er nefnist Norðvesturlandsvirkjun.

Hvor aðili um sig á hehning fyrirtækisins, er skal starfrækt sem sjálfstætt
fyrirtæki, með sjálfstæðan fjárhag og reikningshald.

Heimili þess og varnarþing er Sauðárkrókur.
Eigendur eru hvor um sig í einfaldri ábyrgð fyrir öllum skuldbindingum

fyrirtækisins.
2. gr.

Tilgangur Norðvesturlandsvirkjunar er:
1. að byggja og reka virki til framleiðslu og flutnings raforku til almennings-

nota og iðnaðar;
2. að selja í heildsölu raforku til héraðsrafmagnsveitna ;
3. að annast áætlanir og undirbúning nýrra virkja til vinnslu og flutnings raf-

orku;
4. að annast í umboði sveitarfélaga og ríkisins rekstur héraðsveitna, um lengri

eða skemmri tíma, samkvæmt samningum við viðkomandi eigendur.

3. gr.
Norðvesturlandsvirkjun tekur við orkuvinnslu og aðalorkuveitum í eign raf-

magnsveitna ríkisins á Norðurlandi vestra ásamt áhvílandi skuldum, rekstri þeirra,
réttindum, og skyldum.

Eignir Norðvesturlandsvirkjunar eru: Gönguskarðsárvirkjun ásamt eldsneytis-
aflstöð þar, svo og Laxárvatnsvirkjun með eldsneytisstöð. Einnig aðalorkuveita
milli fyrrgreindra virkjana.

4. gr.
Þegar lög þessi ganga í gildi, eiga sveitarfélögin rétt til þess að gerast eigandi

að helmingi Norðvesturlandsvirkjunar og kaupa þá tiltölulegan hluta af þeim
mannvirkjum, sem fyrirtækið á.

Kaupverð mannvirkja skal, ef samkomulag næst ekki, ákveðast með mati sam-
kvæmt lögum um framkvæmd eignarnáms. Kaupverðið mega sveitarfélögin inna
af hendi með því að taka að sér greiðslur á tilsvarandi hluta lána og annarra
skuldbindinga fyrirtækisins.

5. gr.
Norðvesturlandsvirkjun er heimilt að leggja aðalorkuveitur til tengingar við

önnur orkuveitu svæði ein sér eða í samvinnu við aðra og gera gagnkvæma samninga
um raforkusölu við önnur virkjanafyrirtæki.

Verkefni og orkuveitu svæði Norðvesturlandsvirkjunar skal nánar tilgreint í
reglugerð.

6. gr.
Norðvesturlandsvirkjun er heimilt að reisa allt að 6 MW orkuver i Svartá i

Skagafirði, eða í öðru fallvatni á orkuveitusvæðinu. ásamt aðalorkuveitu til teng-
ingar, við orkuverin, sem fyrir eru.

7. gr.
Til byggingar nýrra afl stöðva og aðalorkuveitna þarf Norðvesturlandsvirkjun

leyfi ráðherra þess, sem fer með raforkumál. Áður en byrjað er á nýjum mann-
virkjum, hvort heldur eru aflstöðvar eða aðalorkuveitur, skal Norðvesturlands-
virkjun senda ráðherra uppdrætti af mannvirkjum og lýsingu á þeim. Getur ráð-
herra krafizt breytinga á fyrirhuguðum mannvirkjum, sem nauðsynlegar kunna
að teljast vegna almannahagsmuna.

8. gr.
Stjórn Norðvesturlandsvirkjunar skal skipuð ~imm mönnum. Ríkisstjórnin

skipar tvo menn og sveitarfélögin tvo, en eignaraðilar skipa sameiginlega fimmta
mann, sem skal vera formaður. Nái eignaraðilar ekki samkomulagi um skipun
oddamanns, skal hann skipaður af hæstarétti. Varamenn skulu skipaðir á sama
hátt. Kjörtími stjórnarinnar skal vera 6 ár. Stjórn Norðvesturlandsvirkjunar ræður
framkvæmdastjóra, er veitir fyrirtækinu forstöðu, og ákveður verksvið hans.

Stjórnarmenn og fastráðnir starfsmenn Norðvesturlandsvirkjunar hafa réttindi
og skyldur opinberra sýslunarmanna.

Stjórn Norðvesturlandsvirkjunar ræður löggiltan endurskoðanda til að endur-
skoða reikninga fyrirtækisins. Heimilt er eignaraðilum að tilnefna að auki sinn
endurskoðandann hvor til þess að endurskoða reikningana.

9. gr.
Stjórn Norðvesturlandsvirkjunar hefur á hendi stjórn og rekstur fyrirtækis-

ins, framkvæmdir þess og undirbúning þeirra. Hún getur ekki skuldbundið eig-
endurna að því er snertir greiðsluskuldbindingar og ábyrgð á lánum til aukinna
framkvæmda og breytinga á mannvirkjum, nema að fengnu samþykki þeirra,
hvors um sig. Þó þarf stjórnin ekki að leita slíks samþykkis, ef samanlagðar skuld-
bindingar á ári, að meðaltali á hverju fimm ára tímabili, fara ekki fram úr einum
tíunda af árlegri heildarsölu virkjunarinnar.

10. gr.
Stjórn Norðvesturlandsvirkjunar ákveður, að fenginni umsögn Efnahagsstofn-

unarinnar, heildsöluverð Norðvesturlandsvirkjunar á raforku. Skal raforkuverð

við það miðað, að eðlilegur afrakstur fáist af því fjármagni, sem á hverjum Uma
er bundið í rekstri fyrirtækisins. Einnig skal að því stefnt, að fyrirtækið skili
nægilegum greiðsluafgangi, til þess að það geti með eigin fjármagni og hæfilegum
lántökum tryggt notendum sínum næga raforku.

ll. gr.
Ríkisstjórninni er heimilt að ákveða, að ríkissjóður leggi Norðvesturlandsvirkjun

til höfuðstól allt að 5 millj. króna gegn Jöfnu framlagi sveitarfélaganna. Af höfuð-
stól þessum greiðir Norðvesturlandsvirkjun eignaraðilum arð frá fimmta rekstrarári
að telja, samkvæmt nánari ákvörðun í reglugerð. Ríkisstjórninni er einnig heimilt
að ákveða að lána Norðvesturlandsvirkjun 15 millj. krónur með þeim kjörum, sem
fjármálaráðherra ákveður.

12. gr.
Við framkvæmdir Norðvestur landsvirkjunar, sbr. 5. og 6. gr., skal fella niður

aðflutningsgjöld og söluskatt af efni, tækjum og vélum.
Niðurfelling gjalda samkv. 1. mgr. nær ekki til vinnuvéla vegna framkvæmdanna.

13. gr.
Rikisstjórninni er heimilt að ábyrgjast með sjálfskuldabréfum lán, er Norð-

vesturlandsvirkjun tekur, allt að 55 millj. kr. eða jafnvirði þeirra í erlendri mynt.
Rikisstjórninni er einnig heimilt að taka lán, er komi að hluta eða að öllu leyti i
stað ábyrgðar samkv. 1. málsgr., og endurlána Norðvesturlandsvirkjun með þeim
kjörum og gegn þeim tryggingum, sem hún ákveður.

14. gr.
Norðvesturlandsvirkjun er undanþegin tekjuskatti, stimpilgjöldum, útsvari og

öðrum gjöldum til ríkis, sýslusjóðs og sveitarfélaga.
ÞÓ skal Norðvesturlandsvirkjun greiða sýslusjóðum og sveitarsjóðum þau opin-

ber gjöld, sem þeim. er gert að greiða vegna húseigna Norðvesturlandsvirkjunar
samkv. lagafyrirmælum.

15. gr.
Mál, er varða framkvæmd laga þessara og aðild ríkisins að Norðvesturlands-

virkjun, falla undir ráðherra þann, er fer með raforkumál.
Stjórn Norðvesturlandsvirkjunar undirbýr í samráði við eignaaðila reglugerð

um framkvæmd laga þessara. Reglugerðina setur ráðherra sá, er fer með raforku-
mál.

16. gr.
Við gildistöku laga þessara skal stjórn fyrirtækisins skipuð og sameignarsamn-

ingur gerður milli aðila. Skal þessu hvoru tveggja lokið fyrir 1. des. 1969. Reglu-
gerð fyrir Norðvesturlandsvirkjun skal sett, ekki síðar en er nýtt orkuver eða orku-
veita tekur til starfa, og tekur Norðvesturlandsvirkjun þá við rekstri orkuvera
þeirra og orkuflutningsvirkja, sem talin eru í 3. gr.

17. gr.
Lög þessi öðlast þegar gildi.

Greinargerð.
Frumvarp þetta er flutt vegna eindreginnar áskorunar Raforkumálanefndar

Norðvesturlands. Á fundi nefndarinnar, sem haldinn var it Blönduósi 2. marz s.l.,
var samþykkt svofelld ályktun:

.,Raforkumálanefnd Norðurlands vestra, sem skipuð er fulltrúum frá sýslunefnd-
um Húnavatns- og Skagafjarðarsýslna ásamt Sauðárkrókskaupstað, skorar á þing-

menn kjördæmisins að flytja á yfirstandandi Alþingi frumvarp til laga um stofnun
sameignarfélags fyrrgreindra aðila, ásamt ríkisstjórninni, er hafi þann tilgang að sjá
um orkuöflun og orkuflutning á Norðvesturlandi."

Ályktun þessi var samþykkt samhljóða mcð nafnakalli af níu nefndarmönnum.
en einn fulltrúi í nefndinni kom því ekki við að sitja fundinn. Í nefnd þessari eiga
sæti: Frá Sauðárkrókskaupstað Birgir Dýrfjörð, Björn Daníelsson og Helgi Rafn
Traustason, frá Skagafjarðarsýslu Bjarni Halldórsson og Björn Egilsson, frá Húna-
vatnssýslum Aðalbjörn Benediktsson, Guðjón Jósefsson, Jón Ísberg, Jón Tryggva-
son og Sigursteinn Guðmundsson. Formaður nefndarinnar er Jón Ísberg sýslumaður.

Áhugi heimamanna á aukinni rnfork uóf'Iun í þessum landshluta er ekki nýtil-
kominn. Árið 1\161 lét rafveitunefnd Sauðárkróks undirbúa áætlun um virkjun
Reykjafoss í Svart á í Skagafirði. Var áætlunin lögð fram í marz 1962. Niðurstöður
þeirrar áætlunar endurvöktu áhuga manna í Skagafirði á virkjun Svartár, en langt
er síðan farið var að ræða um virkjun Reykjafoss, og voru athuganir og áætlun gerð
1920. Áætlun um orkudreifingu um stóran hluta Skagafjarðar ásamt virkjun Reykja-
foss var gerð 1930. Um það leyti hófust vatnsmælingar í Svartá og hafa verið sam-
felldar síðan. Mælingar í Svartá munu vera lengstu samfelldu vatnsrennslismælingar
í vatnsfalli hérlendis að EIliðaánum við Reykjavík undanskildum. Mælingar þessar
hafa leitt í ljós, að um mikið jafnrennsli cr að ræða í Svartá.

Árið 1963 kaus sýslunefnd Skagafjarðarsýslu fimm manna rafveitunefnd til
þess að vinna með rafveitunefnd Sauðárkróks að virkjun Svartár. Tveir nefndar-
manna ásamt þrem mönnum frá Sauðárkróki voru kjörnir í framkvæmdastjórn til
þess að vinna að virkjuninni, og var formaður hennar Jón Sigurðsson, fyrrv. alþm.
it Reynistað. Framkvæmdastjórn þessi starfaði þar til Raforkunefnd Norðvestur-
lands var kosin seint á s. I. ári, en þú hafði tekizt samstarf milli sýslunefnda Húna-
vatns- og Skagafjarðarsýslna um athuganir á því, að héruðin tækju við raforkuöflun
og dreifingu orkunnar í þessum byggðarlögum.

Á sýslufundi Skagafjarðarsýslu 26. október 1968 var samþykkt eftirfarandi
ályktun:

"S)'slufundur Skagfirðinga lýsir yfir þeirri skoðun sinni í rafmagnsmálum
Norðurlandskjördæmis vestra, að sveitarfélögin þar taki í sínar hendur orkuöflun
og dreifingu orkunnar.

Telur sýslunefnd rétt, að Skagfirðingar og Húnvetriingar myndi sameignar-
félag um orkuöflun og sjái um dreifingu.

Kjósi fyrrnefndir aðilar ásamt bæjarstjórn Sauðárkróks sameiginlega nefnd,
CI' vinni að málinu ásamt þingmönnum kjördæmisins."
Á sameiginlegum aukafundi sýslunefndar Austur-Húnavatns- og Vestur-Húna-

vatnssýslna þann 7. des. 1968 var lögð fram og samþykkt svo hljóðandi tillaga:
"Sameiginlegur fundur Austur- og Vestur-Húnavatnssýslu samþykkir að

kjósa 2 menn úr hvorri sýslu, auk oddvita sýslunefndar, í raforkumálanefnd.
sem í samráði við Skagfirðinga kanni, hvaða leiðir muni færar til þess að auka
raforku á veitu svæði Húnavatns- og Skagafjarðarsýslna, svo og að kanna mögu-
leika á, að héruðin sjálf taki dreifingu í sínar hendur."
Á síðasta fundi Raforkumálanefndar Norðvesturlands, sem haldinn var, sem

fyrr getur, 2. marz s.l., var boðið rafveitustjóra og rafveitunefndarformanni Siglu-
fjarðar. Komu þeir á fundinn og skýrðu viðhorf Siglufjarðar, og einnig skýrðu þeir
frá áætlun um virkjun Fljótaár, neðan núverandi Skeiðsfossvirkjunar. Athugunin var
gerð 19(j2 og áætlun 1963 ft vegum Raforkumúlaskrifstofunnar. Er þarna um góða
möguleika að ræða til aukningar ii vatnsorku fyrir núverandi orkuveitusvæði Skeiðs-
fossvirkjunar. en hagkvæmni samtengingar við Norðvesturlandssvæðið hefur ekki
verið könnuð. Línulengd til Sauðárkróks er um 75 km. Með endurbótum og sam-
tengingu á dreifilínum frá Skeiðsfossi um Haganesvík til Sléttuhlíðar og frá Göngu-
skarðsá um Hofsós til Sléttuhlíðar er hægt að flytja um 500 KW til Gönguskarðsár-
svæðisins. Rætt var um þátttöku Siglufjarðarkaupstaður Í virkjanafyrirtæki með

sýslunum og Sauðárkróki, en Siglfirðingar þeir, sem sátu fundinn. höfðu ekkert um-
boð til þess að taka þar um ákvörðun. Engin ástæða er til þess að ætla, að til hags-
munaárekstra milli þessara aðila þurfi að koma. Hins vegar eru öll skilyrði til þess,
að góð samvinna geti tekizt á milli Skeiðsfossvirkjunar og væntanlegrar Norðvestur-
landsvirkjunar.

Þá skal á það minnt, að í júní 1966 skipaði raforkumálaráðherra 10 manna
nefnd til þess að athuga raforkumál Norður- og Austurlands. Af hálfu Norðurlands
vestra áttu sæti í nefndinni sýslumennirnir Jóhann Salberg Guðmundsson og Jón Ís-
berg. Fyrir þessa nefnd var lögð í júlí 1967 endurskoðuð áætlun um virkjun Svartár.
Álit og niðurstöður þessarar nefndar munu ekki hafa verið samhljóða. Eftir því, sem
bezt er vitað, lagði helmingur nefndarmanna til, að Laxá í Þingeyjarsýslu yrði
virkjuö og línur lagðar austur á land og vestur í Skagafjörð, en hinn helmingurinn
taldi, að virkja bæri Lagarfoss fyrir Austurland og athuga nánar virkjun Svartár
fyrir Norðvesturland.

Það er margra skoðun, að með því fyrirkomulagi í orkuvinnslu, sem frv. þetta
gerir ráð fyrir, sé stefnt í rétta átt, þ. e. að byggðarlögin sjálf eigi sem mestan hlut Í
orkuverunum og beri sem ríkasta ábyrgð á stjórn þeirra og rekstri og öllu því. sem
framkvæmdir varðar, og njóti þá líka þess afraksturs, sem hagkvæmar vatnsvirkj-
anir gefa.

Frv. er flutt Í samráði við hv. 3. þm. Norðurlandskjördæmis vestra og hv. 3.
landskj. þm. Þeir eiga báðir sæti Í Ed., og gátu þVÍ ekki verið meðflutningsmenn
að frv.

Skýringar og athugasemdir við einstakar greinar.
Um 1. gr.

Í fyrstu grein frumvarpsins eru ákvæði um, að ríkisstjórnin stofni með sýslu-
félögum Húnavatns- og Skagafjarðarsýslna og Sauðárkrókskaupstað sameignarfyrir-
tæki, sem taki við og annist raforkuvinnslu og flutning á Norðvesturlandi. eins og
nánar er skýrt í greininni.

Gert er ráð fyrir, að ríkisstjórnin selji sveitarfélögunum helming eigna ríkisins
í orkuverum og orkuflutningsveitum á svæðinu.

Gert er ráð fyrir, að öll stjórn fyrirtækisins færist heim Í hérað, en heimili þess
og varnarþing verði á Sauðárkróki.

Um 2. gr.
fyrsti og annar liður skýra sig sjálfir.
I þriðja lið er gert ráð fyrir, að fyrirtækið annist áætlanir og undirbúning nýrra

virkja til vinnslu og flutnings raforku. Að sjálfsögðu getur fyrirtæki af þessari stærð
ekki haldið starfslið til þess að vinna alla þætti slíkra undírbúningsstarfa. En þýð-
ingarmikið er að hafa í héraði mann eða menn, sem hafa á hendi stjórn á áætlunum
um gerð þessara mannvirkja, þó að þeir vinni þær ekki að öllu sjálfir. Má ætla, að
með því sé tryggt, að undirbúningur og gerð mannvirkja sé betur felld að aðstæðum,
fjárhagslega og tæknilega, en verkefnið falli ekki í skugga stærri viðfangsefna á fjar-
lægum könnunarstað, svo að lausn þess líði fyrir.

Má í þessu sambandi minna á þróun áætlana um virkjun Laxár í Þingeyjarsýslu
lindir stjórn heimamanna og einnig áætlun um Lagarfossvirkjun á Héraði.

Í fjórða lið greinarinnar er fyrirtækinu heimilað að annast í umboði sveitar-
félaga og ríkisins rekstur héraðsveitna. Sýslunefndir Húnavatns- og Skagafjarðar-
sýslna hafa gert samþykktir um athugun á yfirtöku héraðsveitna, sjá fyrr í grg.
Í orkulögum er gert ráð fyrir forgangsrétti sveitarfélaga til einkaréttar á rekstri
rafveitu í eigin umdæmi. Er með þessu verið að stuðla að hagkvæmum rekstri
héraðsveitnanna undir einni stjórn, þó að sveitarfélögin haldi rétti sínum og eignum.
Má hér benda á samvinnu sveitarfélaga á Suðvesturlandi um rafveiturekstur, en
rafveitur Reykjavíkur, Hafnarfjarðar, Keflavíkur og Selfoss reka rafveitur fyrir

sveitarfélög í nágrenni sínu. Fyrirtækið gæti þá einnig tekið að sér rekstur veitu,
sem væri í eigu ríkisins, ef hagkvæmt þykir.

Um B.~1. gr.
Greinarnar skýra sig sjálfar.

Um 5. gr.
Samkvæmt athugunum orkumálastjóra er hagkvæmt að tengja Norðvesturland

við Laxárvirkjun í Þingeyjarsýslu með línu frú Akureyri til Sauðárkróks, ef hag-
stæð kjör fást um orku kaup frá Laxárvirkjun. Þarf verðið að vera lægra en sölu-
verð til Rafveitu Akureyrar og annarra héraðsveitna á Laxársvæðinu. Einnig er sá
möguleiki fyrir hendi að virkja Fljótaá Í samvinnu við Siglufjörð eða kaupa orku
frá virkjun þar og leggja línu frá Skeiðsfossi til Sauðárkróks, Sá möguleiki hefur
ekki verið kannaður.

En með þessari grein og 6. gr. er heimilað að velja þá lausn orkuöflunar, sem
forráðamenn Norðvesturlandsvirkjunar, ásamt þeim aðilum, sem um þau mál fjalla
af hálfu stjórnvalda, telja henta.

Enn fremur heimilar þessi grein, að orkuflutningskerfi Norðvesturlandsvirkj-
unar verði tengt öðrum kerfum, eftir því sem hagkvæmt er.

Um 6. gr.
Norðvesturlandsvirkjun er í greininni heimilað að reisa allt að 6 MW orkuver

í Svartá í Skagafirði eða öðru fallvatni í Húnavatns- og Skagafjarðarsýslum.
Orkulög gera ráð fyrir, að leyfi Alþingis þurfi til virkjunar, sem stærri er en

2000 KW (eða 2 MW).
Auk athugana á virkjun Svartár, sem Rafveita Sauðárkróks hóf 1961, lét raf-

orkumálastjóri 1962 kanna aðstæður til virkjunar Víðidalsár og Fljótaár. Virðast
báðar virkjanirnar vera óhagstæðari en Svartá.

Áætlanir þær, sem Rafveita Sauðárkróks lét gera, sýna, að með þeim aðferðum.
sem, nú tíðkast, og miðað við orkuflutningskerfið. sem komið er í Húnavatns- og
Skagafjarðarsýslum, er hæfileg vélastærð í virkjun við Reykjafoss talin um 4 MW
(4000 K\V), og verður þá orkuvinnslugetan um 18 GWh á ári (18 milljón KW-stunda).

Virkjuniner vel í sveit sett með tilliti til orkuflutnings og dreifingar. Aðal-
orkuveita um Norðurland Í framtíðinni mun að líkindum liggja um Öxnadalsheiði
og Vatnsskarð. Er þá Reykjafossvirkjun vel sett sem tengistöð við þá veitu. Línan,
sem áætluð er frá Svartárvirkjun, getur flutt um 9 M\V til Sauðárkróks. Dreifi-
línur í sveitina, sem tengdar yrðu virkjuninni, geta tekið 2-3 MW. Frá virkjunar-
stað er því hægt að dreifa 10-12 MW.

Um 7.-10. gr.
Greinarnar skýra sig sjálfar.

Um 11.-13. gr.
FuUnaðaráætlun hefur ekki verið gerð um Svartárvirkjun. en af þeim áætlunum.

sem gerðar hafa verið, er ljóst, að miðað við verðlag í ársbyrjun 1969 er kostnaður
við virkjunina og aðalorkuveitu til Sauðárkróks án aðflutningsgjalda og söluskatts
undir 80 millj. króna. Í 1l.-13. gr. frumvarpsins er heimilað að afla fjár, er nemur
þeirri upphæð, svo og að fella niður aðflutningsgjöld og söluskatt.

Um 14.-17. gr.
Greinarnar þarfnast ekki skýringa.

